
R  E P U  B  L  I  K  A    E    S  H  Q  I  P  Ë  R  I  S  Ë  
    KËSHILLI BASHKIAK TIRANË
V E N D I M 

Nr. 109, datë 27.09.2018

PËR
MIRATIMIN E DRAFT KONTRATËS SË QIRASË DHE AKT-MARRËVESHJES TIP, QË DO TË LIDHEN MIDIS BASHKISË TIRANË DHE DEBITORËVE PËRFITUES TË PROGRAMIT TË BANESAVE SOCIALE ME QIRA, NË ZONËN E SHKOZËS, ISH-FONDERIA MEKANIKE
Në mbështetje të nenit 8 pika 2, nenit 9, pika 1, nënpika 1.1, shkronja “b”, nenit 24, pika 2, nenit 54, shkronja “k”, nenit 55, pikat 2 dhe 6, të ligjit nr. 139/2015 “Për vetëqeverisjen vendore”, nenit 659, nenit 690, nenit 693, nenit 698, neneve 801-825, të ligjit nr. 7850, datë 29.07.1994 “Kodi Civil i Republikës së Shqipërisë”, të ndryshuar, ligjit nr. 44/2015 “Kodi i Procedurave Administrative i Republikës së Shqipërisë”, nenit 10, nenit 12, të ligjit nr. 9232, datë 13.05.2004 “Për programet sociale të strehimit”, të ndryshuar, vendimit nr. 63, datë 8.11.2005 të Këshillit Bashkiak “Për ngritjen e Komisionit të Strehimit”, të ndryshuar, vendimit nr. 28, datë 13.08.2015 të Këshillit Bashkiak “Për përzgjedhjen e aplikuesve përfitues të programit të banesave sociale me qira, në zonën e Shkozës, ish Fonderia Mekanike”, vendimit nr. 44, datë 6.07.2016 të Këshillit Bashkiak “Për përzgjedhjen e listës së aplikuesve përfitues të programit të banesave sociale me qira, në zonën e Shkozës, ish Fonderia Mekanike”, me propozim të Kryetarit të Bashkisë, Këshilli Bashkiak,

V E N D O S I :
1. Miratimin e draft kontratës së qirasë që do të lidhet midis Bashkisë Tiranë dhe përfituesve të banesave sociale në zonën e Shkozës, ish Fonderia Mekanike, sipas Aneksit nr. 1, bashkëlidhur dhe pjesë përbërëse e këtij vendimi.
2. Miratimin e akt-marrëveshjes tip, që do të lidhet midis Bashkisë Tiranë dhe përfituesve të banesave sociale, që rezultojnë debitorë, për shlyerjen me këste të detyrimeve të prapambetura të pagesës së qirasë, sipas Aneksit nr. 2, bashkëlidhur dhe pjesë përbërëse e këtij vendimi.

3. Ngritjen e grupit para seleksionues për shqyrtimin, vlerësimin e dokumentacionit të aplikuesve, aktualisht banorë të banesave sociale Shkozë, për rilidhjen e kontratave të përfitimit të qirasë.

4. Detyrat, përgjegjësitë dhe përbërja e grupit paraseleksionues, në zbatim të pikës 2 të këtij vendimi, do të caktohen me urdhëresë të veçantë të Kryetarit, pas hyrjes në fuqi të këtij vendimi.

5. Në përfundim të përmbushjes së detyrave të tij, Grupi Para seleksionues paraqet procesverbalet e mbajtura në formë propozimesh , Komisionit të Strehimit që ky i fundit të vijoj me shqyrtimin e mëtejshëm të përfituesve të propozuar.

6. Komisioni i Strehimit, shqyrton dokumentacionin e mbledhur, merr vendim për shpalljen e përfituesit e programit të banesave sociale me qira, në zonën e Shkozës si dhe propozon për përfituesit të cilëve do t’ju rinovohet kontrata e qirasë, me kushtin e nënshkrimit të marrëveshjes së shlyerjes së detyrimeve të prapambetura, sipas akt-marrëveshjes tip pjesë përbërëse e këtij projekt vendimi.

7. Lista e përfituesve i paraqitet për miratim Këshillit Bashkiak.

8. Në zbatim të pikave 1 dhe 2 të këtij vendimi, ngarkohet Drejtoria e Përgjithshme nr. 3 e Punëtorëve të Qytetit për lidhjen e kontratave dhe akt-marrëveshjes përkatëse.

9. Drejtoria e Përgjithshme e Punëtorëve nr. 3 të Qytetit, përcaktohet si Ent Menaxhues i Banesave Sociale

10. Ngarkohet Drejtoria e Përgjithshme e Shërbimeve Sociale dhe Drejtoria nr. 3 e Punëtorëve të Qytetit të shpallë njoftimin për dorëzimin e dokumentacionit për familjet aktualisht banuese në zonën e Shkozës për të cilat do të cilat do të bëhet ose jo rinovimi i kontratave të qirasë.

11. Familjet të cilat nuk paraqiten brenda një muaji nga njoftimi i kryer sipas pikës 10 të këtij vendimi, humbasin të drejtën e rinovimit të kontratës dhe duhet të lirojnë menjëherë banesat.

12. Çdo vendim apo parashikim që bie ndesh me këtë vendim, shfuqizohet.

13. Ngarkohet Drejtoria e Përgjithshme nr. 3 e Punëtorëve të Qytetit, Drejtoria e Përgjithshme e Shërbimeve Sociale, Komisioni i Strehimit, Grupi Para seleksionues, për ndjekjen dhe zbatimin e këtij vendimi.
14. Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015 “Për vetëqeverisjen vendore” dhe konfirmimit ligjor nga Institucioni i Prefektit të Qarkut Tiranë.

